
ကိုဗစ်ပိုး ကူးစက်ခံရပြီးပါက



ဤအချက်အလက်များအားနယူးဇီလန် ကျန်းမာရေး၀န်ကြီးဌာန၏ မိတ်ဖက်အဖွဲ့အစည်းဖြစ်သောအာရှကွန်ယက်မှ ဘာသာ
ပြန်ဆိုပါသည်။




ကိုဗစ်ပိုးကူးစက်ခံရပြီးသီးသန့် ခွဲနေသည့်ကာလပြီးဆုံးပါက 
နာလန်ထစအချိ န်တွင် သင် သတိထား ဆောင်ရွက်စရာများရှိပါသည်။




ကိုဗစ်ရောဂါမှ နလန်ထစအချိ န်တွင် သင်သည် ပင်ပန်းလွယ်၊ မောပန်းလွယ်ဖြစ်နေပါမည်။ ထိုသို့ ဖြစ်ခြင်းမှာ
ကိုဗစ်ပိုးကူးစက်ခံရပြီးနောက်တွင် ပုံမှန်တွေ့ရသော လက္ခဏာသာဖြစ်ပါသည်။ 
ကိုဗစ်ပျောက်ကင်းပြီးနောက် ပုံမှန်လုပ်ငန်းများကို ပြန်လည်လုပ်ကိုင်သည့်အခါတွင် ဖြေးဖြေးသက်သာ
လုပ်ဆောင်ရန် လိုအပ်ပါသည်။ အိပ်ရေး၀၀အိပ်၊ အစားသေချာစား၊ လိုအပ်ပါက ကောင်းကောင်းအနားယူ
ပြီး မိမိ၏ သွားလာလှုပ်ရှားမှုအရှိန်ကို ထိန်းညှိအားဖြင့် ကိုယ့်ကိုယ့်ကိုယ် ဂရုစိုက်နိုင်ပါသည်။ 
စိုးရိမ်စရာ တစုံတရာရှိပါက ဆရာ၀န် သို့ မဟုတ် ကျန်းမာရေး၀န်ထမ်းများနှင့် တိုင်ပင်နိုင်ပါသည်။

ပုံမှန်လုပ်ငန်းများ ပြန်လည်လုပ်ကိုင်ခြင်း






သီးသန့် ခွဲနေသည့်ကာလ ပြီးဆုံးသည့်နောက် ကိုဗစ်ရောဂါလက္ခဏာများ ကျန်ရှိနေပါက မိမိအိမ်တွင်ပင်
ဆက်လက်နေထိုင်ပြီး နာလန်ထူရန် အချိ န်ယူသင့်ပါသည်။ ထိုအချိ န်သည် ရောဂါလက္ခဏာများအားလုံး
ပျောက်ကင်းပြီးနောက် ၂၄ နာရီအထိ ကြာမြင့်နိုင်ပါသည်။ 
လုပ်ငန်းခွင် ပြန်လည်၀င်ရောက်ရန်သင့်မသင့်ကိုလည်း သင်၏မန်နေဂျာ သို့ မဟုတ် အထက်လူကြီးကို
တိုင်ပင်သင့်ပါသည်။

လုပ်ငန်းခွင်သို့  ပြန်လည်၀င်ရောက်ခြင်း






သီးသန့် ခွဲနေသည့်ကာလ ပြီးဆုံးသည့်နောက် သင် သို့ မဟုတ် သင့်ကလေးတွင် ကိုဗစ်ရောဂါလက္ခဏာများ
ကျန်ရှိနေပါက မိမိအိမ်တွင်ပင် ဆက်လက်နေထိုင်ပြီး နာလန်ထူရန် အချိ န်ယူသင့်ပါသည်။ ထိုအချိ န်သည်
ရောဂါလက္ခဏာများ အားလုံးပျောက်ကင်းပြီးနောက် ၂၄ နာရီအထိ ကြာမြင့်နိုင်ပါသည်။ 
ဤအချက်သည် ကလေးထိန်းစင်တာများ၊ ကျောင်းများ၊ တက္ကသိုလ်များ အားလုံးအတွက် အကျုံး ၀င်
ပါသည်။ ကျောင်းသို့  ပြန်လည်သွားရောက်ရန်အတွက် ပိုးမတွေ့သည့်အထောက်အထား ပြရန်မလိုအပ်ပါ။ 
ကိုဗစ်ရောဂါလက္ခဏာများ စတင်ပေါ်ပေါက်ပြီး ၁၀ ရက်ကျော်အကြာ၊ ကလေးငယ်များ နေမကောင်း
လုံး၀ပျောက်သွားသည့်အခါ ရောဂါပိုးမကူးစက်နိုင်တော့သည့်အတွက် ကျောင်းသို့  သွားရောက်နိုင်ပါသည်။ 
ဆယ်ရက်ကျော်ကြာသည်အထိ သင့်ကလေး နေမကောင်းမပျောက်သေးပါက သို့ မဟုတ် ရောဂါလက္ခဏာ
များ ပိုမိုဆိုး၀ါးလာပါက ကျောင်းသို့  လုံး၀မသွားရောက်သင့်ပါ။ ကျန်းမာရေးလိုင်းဖုန်း 0800 358 5453 သို့
ဖုန်းခေါ်ဆို၍သော်လည်းကောင်း၊ ပြနေကျဆရာ၀န်နှင့်သော်လည်းကောင်း ဆွေးနွေးတိုင်ပင်ပါ။

ကျောင်းပြန်လည် တက်ရောက်ခြင်း








ကိုဗစ်ပိုး ကူးစက်ခံရပြီးပါက



ဤအချက်အလက်များအားနယူးဇီလန် ကျန်းမာရေး၀န်ကြီးဌာန၏ မိတ်ဖက်အဖွဲ့အစည်းဖြစ်သောအာရှကွန်ယက်မှ ဘာသာ
ပြန်ဆိုပါသည်။




သင်သည် ယခင်က (ကိုဗစ်ပိုးစစ်ဆေးတွေ့ရှိသည်ဖြစ်စေ၊ ပိုးမတွေ့ဘဲ ရောဂါလက္ခဏာများသာ ခံစားခဲ့ရ
သည်ဖြစ်စေ) ကိုဗစ်ရောဂါဖြစ်ပြီး ၂၈ ရက်နှင့် အောက်ကာလအတွင်း ၎င်းရောဂါလက္ခဏာများကို ပြန်လည်
ခံစားနေရပါက  
သင့်တွင် ကိုဗစ်ဖြစ်နိုင်ခြေ နည်းပါးပါသည်။ ကိုဗစ်ထပ်မံစစ်ဆေးရန် မလိုအပ်ပါ။ ရောဂါလက္ခဏာမပြ
တော့သည့်နောက် ၂၄ နာရီအထိ အိမ်တွင်နေကာ အနားယူပါ။ 
ရောဂါအခံရှိပါက သို့ မဟုတ် ကိုဗစ်နှင့်ဆင်တူသော ရောဂါလက္ခဏာများ ပိုမိုဆိုး၀ါးလာပါက
ကျန်းမာရေးလိုင်းဖုန်း 0800 358 5453 သို့  ဖုန်းခေါ်ဆို၍သော်လည်းကောင်း၊ ကျန်းမာရေး၀န်ထမ်းများ
နှင့် ဆွေးနွေးတိုင်ပင်၍သော်လည်းကောင်း အကြံဉာဏ်ရယူပါ။

ယခင်ကိုဗစ်ဖြစ်ပြီး ၂၉ ရက်နှင့် အထက်တွင် သင့်၌ ကိုဗစ်ရောဂါလက္ခဏာများ ပြန်လည်ပေါ်ပေါက်လာပါက
ကိုဗစ်ကို ထပ်မံစစ်ဆေးပါ။ ပိုးတွေ့ပါက အိမ်တွင် သီးသန့် ခွဲနေရမည်ဖြစ်ပြီး ပထမအကြိမ်ရောဂါပိုးတွေ့စဉ်
ကကဲ့သို့  နေထိုင်ပြုမူပါ။

ကိုဗစ်ရောဂါလက္ခဏာအသစ်များ ပေါ်ပေါက်လာပါက



ယခင်ကိုဗစ်ဖြစ်ပြီး ၂၈ ရက်နှင့် အောက်ကာလ

ယခင်ကိုဗစ်ဖြစ်ပြီး ၂၉ ရက်နှင့် အထက်ကာလ 




သင်ကိုဗစ်ကူးစက်ခံရပြီး သက်သာပျောက်ကင်းပြီးသည့်နောက် သင်နှင့်အတူနေထိုင်သောသူများတွင် ကိုဗစ်
ပိုးတွေ့ရှိပါက သင်သည် နောက်ထပ် (၃) လကြာ သီးသန့် ခွဲနေရန်မလိုအပ်ပါ။ 
အဘယ်ကြောင့်ဆိုသော် (၃) လအတွင်း ကိုဗစ်ပြန်လည်ကူးစက်နိုင်ခြေ အလွန်နည်းပါးသောကြောင့်ဖြစ်
ပါသည်။ 

သင်နှင့်အတူနေသောသူတွင်  ကိုဗစ်ရောဂါပိုးတွေ့ရှိ ပါက 





နာတာရှည် ကိုဗစ်ရောဂါဆိုသည်မှာ ကနဦးကိုဗစ်ရောဂါလက္ခဏာများ ဆက်လက်ခံစားနေရခြင်း သို့ မဟုတ်
၎င်းတို့ နောက်မှ ပေါ်ပေါက်လာသော ရောဂါလက္ခဏာအသစ်များကို ဆိုလိုပါသည်။ နာတာရှည်ကိုဗစ်
ရောဂါသည် ကနဦးကူးစက်ခံရပြီး (၁၂) ပတ် အကြာတွင် ပေါ်ပေါက်လာတတ်ပါသည်။ 
ကိုဗစ်ကူးစက်ခံရသူအများစုသည် (၂) ပတ် မှ (၄) ပတ်အတွင်းတွင် ရောဂါလက္ခဏာများပျောက်ကင်းသွား
တတ်ပါသည်။ (၁၂) ပတ်အကြာတွင် ကိုဗစ်မဖြစ်ခင်က သွားလာလှုပ်ရှားမှုအားလုံးကို ပြန်လည်လုပ်နိုင်
ပါသည်။ သို့ သော် အချို့ လူများတွင် (၁၂) ပတ်ထက် ပိုမိုကြာမြင့်သော ရောဂါလက္ခဏာမျိုး စုံကို ခံစားရနိုင်
ပါသည်။ 
နာတာရှည် ကိုဗစ်ရောဂါလက္ခဏာများသည် ရက်သတ္တ ပတ်အတန်ကြာ၊ တခါတရံတွင် လချီ ကြာမြင့်တတ်
ပါသည်။ ရောဂါလက္ခဏာများမှာ နုန်းချိ ခြင်း၊ မောပန်းနွမ်းနယ်ခြင်း၊ ချောင်းဆိုးခြင်း၊ လည်ချောင်းနာခြင်း၊
ရင်ဘတ်တွင် မွန်းကြပ်သောခံစားမှုဖြစ်ခြင်း၊ ရင်ဘတ်အောင့်ခြင်း၊ အာရုံစူးစိုက်၍ မရခြင်း၊ မှတ်ဥာဏ်
ချို့ ယွင်းခြင်း သို့ မဟုတ် အာရုံထွေပြားခြင်း၊ အိပ်ပျော်ရခက်ခဲခြင်း၊ ထုံကျင်မှု ခံစားရခြင်း၊ မူး‌ေ၀ခြင်း၊ အရိုး
အဆစ်နာ၊ ကြွက်သားနာများ ပါ၀င်ပါသည်။ 
နာတာရှည် ကိုဗစ်ရောဂါအားကုသရန်အတွက် သင့်ဆရာ၀န်နှင့် ကျန်းမာရေး၀န်ထမ်းများထံမှ အကူအညီ
ရယူပါ။ ကိုဗစ်ရောဂါကုသမှုသည် သင်ရောဂါလက္ခဏာပေါ်ပေါက်ပြီး သို့ မဟုတ် ကိုဗစ်ပိုးတွေ့ပြီးနောက် (၆)
ပတ်အကြာအထိ အခမဲ့ဖြစ်ပါသည်။ 

နာတာရှည် ကိုဗစ်ရောဂါ







